
Ed. 70. Frumvarp

til laga um hámarkslaun.

Flutniiigsm.: Jónas Jónsson.

1. gr.
Þeir, sem hafa i lireinar tekjur (nettótekjur) af atvinnu eða eignum yfir 

8000 krónur, skulú greiða sem skatt í ríkissjóð það, sem fram  vfir er, eftir að 
frá hefir verið dreginn sá tekjuskattur, sem á þessar sömu tekjur hefir verið 
lagður, álagður eignarskattur, svo og útsvar það, sem við þessar sömu tekjur 
og eignir aðila er miðað. Hinsvegar her ekki að draga frá i þessu sambandi 
þann tekjuskatt eða útsvar, sem lagt er á tekjur af atvinnurekstri, er eigi eru 
skattskyldar samkv. lögum þessum. Þó eru undanþegin þessum skatti hús- 
næðishlunnindi og risnufé forsætisráðherra, svo og risnufé skólastjóra mennta- 
skólanna. ' •

2. gr.
Til tekna af atvinnu og eignum telst m. a.:

a. Hæfileg laun eiganda, konu hans eða skylduómaga, sem vinna við eiginn at- 
vinnurekstur.

b. Hæfilega metin leiga eftir eigið lmsnæði það, sem notað er við atvinnu- 
reksturinn.

c. 4y<2.c/c vextir af þvi eigin fé, sem bundið er í atvinnurekstrinum.
d. Hæfilegt endurgjald eftir annað það, sem eigandinn, kona hans eða skyldu- 

ójnagar kunna að leggja atvinnurekstrinum til.
e. Arður af hlutabréfum.

3. gr.
Þegar fundnar eru iireinar atvinnu- og eignartekjur, her eigi að draga frá 

þann liluta af greiddu útsvari og tekjuskatti, sem telst vera lagt á atvinnu- 
rekstur aðila.

Tap á eigin atvinnurekstri má draga frá  tekjum af atvinnu og eignum, 
þegar fundnar eru skattskyldar tekjur samkvæmt lögum þessum.

Skatt þann, sem álagður er og greiddur samkv. þessum lögum, er eigi 
heimilt að draga frá á skattaframtölum við ákvörðun tekna þeirra, sem skatt- 
skyldar eru samkv. lögum um tekju- og eignarskatt, nr. 74 frá 1921, og eigi 
heldur við ákvörðun þeirra, sem skattskyldar eru samkvæmt þessum lögum.

4. gr.
Til grundvallar álagningu skatts samkvæmt lögum þessum ber að leggja 

framtöl til tekju- og eignarskatts eins og þau eru úrskurðuð af skattanefndum 
(skattstjóra), yfirskattanefndum eða ríkisskattanefnd. Ef eigi liggja fvrir fram- 
töl, ber að leggja til grundvallar áætlunartölur sömu aðila.



5. gr.
Skattanefndir, í Revkjavik skattstjóri, annast iim álagningu skatts sam- 

kvæmt lögum þessum og framkvæma möt þau (sbr. 2. og 3. gr.) og sérstöku 
útreikninga, sem nauðsvnlegir eru til þess að ákveða skattinn.

6. gr.
Hreppsnefndum og niðurjöfnunarnefndum er skylt að gefa skattanefnd- 

um eftir kröfu þeirra upplýsingar um, hversu álögðum útsvörum ber áð skipta 
á atvinnurekstur annarsvegar og eignir og atvinnu- og eignartekjur hinsvegar 
hjá þeim gjaldendum, sem atvinnu reka.

7. gr.
Skattariefndir skulu sérstaklega tilkynna mönnum hréflega álagningu 

skatts samkvæmt þessum lögum, og tilkynna 14 daga kærufrest frá  dagsetn- 
ingu tilkvnningarinnar. Með kæru út af álagningu skattsins fer að öðru leyti 
sem kærur út af tekju- og eignarskatti álögðum samkvæmt lögum nr. 74, 27. 
júní 1921. "

8. gr.
Innheimtu skatts þess, sem álagður er samkv. lögum þessiun, annast lög- 

reglustjórar, en í Revkjavík tollstjóri, eftir nánari fyrirmæluin ríkisstjórn- 
arinnar. Heimilt er ríkisstjórninni með reglugerð að ákveða fleiri en einn gjald- 
daga á skatti samkvæmt lögum þessum, ennfremur að skvlda kaupgreiðendur 
til þess að halda eftir og skila í ríkissjóð upp í skattgreiðslur inanna hluta af 
kaupi þeirra, sem nægir fyrir skattgreiðslunni. Er rikisstjórninni heimilt að 
láta gera sérstök skattmerki til notkunar við innheimtu skattsins.

9. gr.
Xánari fvrirmæli um álagningu skatts samkv. lögum þessum setur fjár- 

málaráðunevtið, ef þurfa þvkir, að fengnum tillögum ríkisskattanefndar.

10. gr. '
Fjárinálaráðuneytið myndar í lok hvers árs sérstakan sjóð af öllum tekjum, 

er rikissjóður hefir fengið á því ári samkvæmt lögum þessum. Sá sjóður skal 
síðan skiptast í þrjá jafna liluta, er verja skal til sérstakra hjargráða í yfirstand- 
andi kreppu, einum þriðjungnum til að lækka vexti af fasteignalánum sveita- 
bænda, öðrum í styrk til sveitar- og bæjarfélaga, sem húa við mikla fjárþröng, 
en liinn þriðji leggst sem vaxtalaus höfuðstóll til að koma upp sainvinnuút- 
gerð þar, sem skilyrði eru góð og þörf á auknum skipastól. Xánari fyrirmæli 
um meðferð þessa fjár skulu sett af Alþingi.

11- gr.
Lög þessi öðlast þegar gildi, og ber að leggja á skatt samkvæmt þeim á ár- 

inu 1933 i fyrsta sinn. Lögin gilda til ársloka 1935.



G.r e i n a r g e r ð .

Mjög er erfitt. og því nær ókleift að gera sér ákyeðnar iiugniyndir um, hve 
miklu skattur samkvæmt frum varpinu mundi nema. Þess má þó geta i þessu 
sambandi, að samanlagðar hreinar tekjur yfir 8 þús. voru (þ. e. sá hluti tekna, 
sem var yfir 8 þús.) í Reykjavík árið 1931 um 2,4 millj. kr. (tekjur félaga ekki 
meðtaldar). Skatturinn i Reykjavik vrði þó ekki svo hár, sökum þess að i þessu 
er æðimikið af tekjum af atvinnurekstri, sem eigi eru skattlagðar samkvæmt 
frumvarpinu, ennfremur dregst frá hluti útsvara og tekju- og eignarskatts, 
og að lokum er þess að geta, að yfirleitt munu menn liafa haft minni hreinar 
tekjur árið 1932 en árið 1931. Hve miklu hreinar tekjur yfir 8 þús. námu sam- 
tals utan Reykjavíkur árið 1931, er eigi kunnugt. .

Um einstakar greinar frumvarpsins þvkir eigi ástæða til að fjölyrða.
Rétt þykir að gera ráð fyrir reglugerð um skatt þennan, og yrðu í henni m. 

a. nákvæmari ákvæði um það, hvaða tekjur teljast atvinnu- og eignartekjur og 
hverjar tekjur af átvinnurekstri, og önnur einstök atriði, sein eigi þýkir ástæða 
til að taka fram í lögum.

Tillagan um að skapa hámarkslaun með liátekjuskatti er fram komin vegna 
þess, að þingmönnum og kjósendum er það ljóst, að liin liáu laun verða ekki 
lækkuð svo um niuni með hreytingum á laiinalögum, með því að vafasamt 
myndi þykja, hvort slík niðurfærsla á launum gæli náð til þeirra maima, sem 
nú eru í embættum. Annar erfiðleiki engu minni er það, að slík löggjöf frá Al- 
þingi næði ekki til hinna háu launa, sem einstök fyrirtæki borga sumum starfs- 
mönnuin sínum. Ef ríkið lækkaði laun sinna hæst launuðu starfsmanna, en suni 
atvinnufyrirtæki liéldu áfram að greiða allt að 40—50 þús. kr. í árslaun, þá yrði 
niðurstaðan sú, að ríkið missti marga góða starfsmenn vfir til atvinnufyrir- 
tækjanna, og yrði yfirleitt að sætta sig við minna mannval. Hin háu laun við 
einstök atvinnufyrirtæki eru meginorsök þess, að laun sumra opinherra starfs- 
manna eru liærri en fjárliagur þjóðarinnar leyfir. Og mörg af þessum fyrir- 
tækjum, sem greiða framkvæmdastjórum sínum, skipstjórum o. s. frv. geysi- 
liá laun, eru í raun og veru svo illa stödd, að þau ættu að fagna því mest að 
geta vanið menn, þó ekki væri nema í bili, af hinum háu kröfum.

Frv. þetta miðar að því að taka kúfinn ofan af háu laununum í næstu 3 
ár og verja þessu fé tii styrktar þeim, sem erfiðast eiga í haráttu yfirstandandi 
tíma. Er liér lagt til að skipta þessum lekjustofni sem hallærislijálp milli sjávar 
og sveita, eftir sérstöku fyrirlagi Alþingis. .

Hér verður engin tilraun gerð til að spá, live niiklu þessar tekjur myndu 
nema, og það því fremur, sem lög i þessa átt myndu allvíða verða til þess, að 
dýrir starfsmenn lækkuðu sjálfviljuglega laun sín, en það yrði til þess, að ríki, 
bæjarfélög og stofnanir fengju vinnu þessara manna ódýrari en áður. Hinir 
myndu þó sennilega verða fleiri, sem vildu lialda i liáu launin, í von um að 
geta fengið að njóta þeirra aftur að þrem árum liðnum.

Meginástæðan til þess, að háu launin verða að lækka stórvægilega meðan 
kreppan sverfur fastast að þjóðinni, er sú, að allur þorri landsmanna á nú við 
hið mesta tekjuleysi að búa, og langflestir landsmenn, hæði i sveitum og kaup-



stöðum, neita sér um allt, sem sparað verður, af því að ekki er annars kostur. 
En þessum mönnum, sem einmitt eiga mestan þátt í að skapa þjóðarauðinn, 
verður enn óbærilegri liin sára fátækt, er þeir sjá, að tekjumestu menn landsins 
spara að engu leyti eyðslu og útgjöld frem ur en góðæri væri. .

Hámarkslaunin eru þess vegna ólijákvæmileg til að gera þjóðinni nokkurn- 
veginn þolanlegt að bera erfiðleika kreppunnar. Ef allir spara, ef óhófseyðslan 
hverfur meðan þjóðin er stödd í yfirstandandi raun, þá munu þeir menn, sem 
mest vinna en minnst fá að launum, una betur kjörum þeim, sem óviðráðanlegar 
kringumstæður skapa þjóðinni um þessar mundir.

Huginyndinni um hámarkslaun liefir verið tekið hetur en nokkurri annari 
skattatillögu, sem lireyft hefir verið á siðustu árum, því svo má heita, að hún 
hafi verið studd heint og óbeint á þingmálafundum um allt land. Má þess vegna 
vænta þess, að þingið sjái þann kost vænstan að greiða sem hezt fyrir málinu.

Þar sein skattur þessi nær til einstakra manna, en ekki til fyrirtækja, verður 
að bera fram frv. um annan skatt, sem nær til liárra tekna af atvinnufyrirtækj- 
um, likan tillögum þeim um eignar- og tekjuskatt, sem þeir Ingvar Pálmason 
og Páll Hermannsson báru fram á síðasta þingi.


